
Z cyklu: felietónowé wiérztë – 18 
 
Zôpòwiescë: chłop z wãglã 
Zapòznôł białkã z cëkrã 
Gùst Karbónkòwsczi 
Sztazja òd Kandizów 
Z Pòlaszewiców Môłëch... 
 
Pòjadą Kaszëbską Trasą 
Pò wãdzelnych kamach 
Rafinowónëch w kriształë 
Zabrzãczą jima na nową szëchtã 
Marsz Mendelsłodza... 
 
Kòscelny zdënk 
Òbònią cëkrową watą z ribë 
Napôlą w piéckù miłotë 
Czôrnym kamianym 
Ze zemi gnôta wëdzartim... 
 
Intercyzã spiszą 
Jakbë co przëszło lëchò: 
Òn dô ji tonã 
A òna dwa centnarë 
Na rozestanié... 
 
Dzecëska jich czôrno-słodzëchné: 
Mòrës - knôpik 
Cëkrzónka - dzewùsk 
Starszé òd wãglã 
Lukrã òblëmioné... 
 
Nowi zort człowieka 
Na drãdżé czasë... 

